Ռուսատանի Դաշնության տրանսպորտի նախարար Իգոր Լեւիտինը` ՀՀ տրանսպորտի եւ կապի նախարար Մանուկ Վարդանյանի ուղեկցությամբ այցելել է “Հարավկովկասյան երկաթուղի” ընկերություն
Ռուսաստանի Դաշնության նախագահ Դմիտրի Մեդվեդեւի Հայաստան կատարած այցի շրջանակներում, Երեւան ժամանած Ռուսաստանի Դաշնության տրանսպորտի նախարար, տնտեսական համագործակցության հարցերով հայ-ռուսական միջկառավարական հանձնաժողովի համանախագահ Իգոր Լեւիտինը օգոստոսի 19-ին` ՀՀ տրանսպորտի եւ կապի նախարար Մանուկ Վարդանյանի ուղեկցությամբ այցելել է «Հարավկովկասյան երկաթուղի» ընկերություն: 
Այցի ընթացքում, երկու երկրների տրանսպորտի նախարարները քննարկել են կոնցեսիոն պայմանագրի կատարման ընթացքը, կոնցեսիոների ռազմավարությունը եւ ընթացիկ գործունեությունը, Հայաստանում նորմատիվ-իրավական բազան եւ հարկային ռեժիմը, ներդրումային գործունեությունը եւ ընկերության կողմից իրականացվող բիզնես-ծրագրերը: Մ.Վարդանյանը եւ Ի.Լեւիտինը խոսել են նաեւ Հայաստանի երկաթուղիների համար որակավորված կադրերի պատրաստման խնդրի շուրջ: Ընդհանուր առմամբ, ՌԴ տրանսպորտային գերատեսչության ղեկավարին գոհացրել է  ընկերության իրականցրած գործունեությունը:
